
   «Ман юрату эс!» — çакнашкал хавас

Сăмах илтейменрен санран час-час

Чуна ыраттаран сăмахсене

Чулсем пекех пухатăп хăш чухне.



Эп ăрăмçă пулаймăп пурпĕрех,

Ман кăкăрти суранлă чун пĕрре.

Анчах чултан та йывăр сăмахпа

Переймĕн çынсене. Ку — ман шăпа.



Хам асăмра хĕрарăм тивĕçне

Эп пурпĕр çитересшĕн-ха вĕçне.

Апла пулсан, Çĕн куншăн савăнам,

Чечек татса пуç кăшăлĕ çыхам.



Ăна парнелĕп хамăн хĕрĕме —

Упратăр вăл эп панă илеме.

  